
Татарстан Республикасы Министрлар 

Кабинетының «Татарстан Республи-

касында Дәүләт торак күзәтчелеге 

турында» 2011 ел, 26 декабрь, 1068 нче 

карары белән расланган Татарстан 

Республикасының Дәүләт торак 

инспекциясе турындагы нигезләмәгә 

үзгәрешләр кертү хакында 

 

 
Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан 

Республикасында Дәүләт торак күзәтчелеге турында» 2011 ел, 26 декабрь, 1068 нче 

карары белән (Татарстан Республикасы Министрлар Кабинетының 2012 ел, 8 

сентябрь, 759 нчы; 2013 ел, 20 апрель, 272 нче; 2013 ел, 3 июль, 468 нче; 2013 ел, 18 

декабрь, 1002 нче; 2014 ел, 30 октябрь, 823 нче; 2016 ел, 16 сентябрь, 647 нче; 2017 

ел, 2 август, 539 нчы; 2018 ел, 11 гыйнвар, 2 нче; 2018 ел, 9 апрель, 218 нче; 2018 ел, 

24 август, 706 нчы; 2018 ел, 4 октябрь, 904 нче; 2018 ел, 23 ноябрь, 1041 нче; 2019 ел, 

22 гыйнвар, 31 нче; 2019 ел, 21 июнь, 506 нчы; 2019 ел, 12 июль, 569 нчы, 2020 ел, 12 

март, 185 нче, 2020 ел, 18 апрель, 305 нче карарлары белән кертелгән үзгәрешләрне 

исәпкә алып) расланган Татарстан Республикасында Дәүләт торак инспекциясе 

турындагы нигезләмәгә түбәндәге үзгәрешләрне кертергә: 

3.1 нче пунктны түбәндәге редакциядә бәян итәргә: 

«3.1. Инспекция дәүләт торак контролен (күзәтчелеген) гамәлгә ашыра 

(04.01.02*).»; 

________________ 
*Татарстан Республикасы Министрлар Кабинетының «Татарстан Республикасы башкарма 

хакимияте органнары функцияләре кодификаторын раслау турында» 2006 ел, 2 май,  220 нче карары 

белән расланган Татарстан Республикасы башкарма хакимияте органнары функцияләре 

кодификаторы нигезендә кодны билгеләү. 

3.2 нче пунктны түбәндәге редакциядә бәян итәргә: 

«3.2. Инспекция күпфатирлы йортлар белән идарә итү буенча эшмәкәрлек 

эшчәнлеген лицензияләү функцияләрен башкара (01.20*).»; 

3.4 нче пунктны түбәндәге редакциядә бәян итәргә: 

«3.4. Инспекция үз компетенциясе кысаларында түбәндәгеләр белән 

хезмәттәшлек итә: 

Татарстан Республикасы Финанс министрлыгы белән – финанс-бюджет 

өлкәсендә контрольне гамәлгә ашырганда (01.02.01*); 

Татарстан Республикасы Юстиция министрлыгы белән - юстиция өлкәсендә 

идарә итү функцияләрен гамәлгә ашырганда (02.03*); 

Татарстан Республикасы дәүләт идарәсен цифрлы нигездә үстерү, мәгълүмат 

технологияләре һәм элемтә министрлыгы белән - түбәндәге функцияләрне гамәлгә 

ашырганда: 

цифрлаштыру белән идарә итү (01.15*); 

Татарстан Республикасының ведомство дәүләт мәгълүмат ресурсларын 

формалаштыру белән идарә итү (01.15.01.2 *); 

Татарстан Республикасы Төзелеш, архитектура һәм торак-коммуналь хуҗалык 

министрлыгы белән - гражданнарның торакка хокукларын тәэмин итү һәм 

кулланучыларга сыйфатлы торак-коммуналь хезмәтләр күрсәтү белән идарә итү 

функциясен тормышка ашырганда (04.01*); 

Татарстан Республикасы Гражданнар оборонасы эшләре һәм гадәттән тыш 

хәлләр министрлыгы белән - түбәндәге функцияләрне тормышка ашырганда: 

гражданнар оборонасы өлкәсендә чаралар оештыру һәм үткәрү белән идарә итү 

(02.01.01*); 

Татарстан Республикасының янгын куркынычсызлыгын тәэмин итү белән 

идарә итү (02.01.03*); 

Татарстан Республикасы Хезмәт, халыкны эш белән тәэмин итү һәм социаль 

яклау министрлыгы белән хезмәт белән - идарә итү функцияләрен тормышка 

ашырганда  (01.13*); 

Татарстан Республикасы Икътисад министрлыгы белән – социаль-икътисадый 

программалаштыруны гамәлгә ашырганда (01.01*); 

Татарстан Республикасының Тарифлар буенча дәүләт комитеты белән - 

гражданнарның торакка хокукларын тәэмин итү һәм кулланучыларга сыйфатлы 

торак-коммуналь хезмәтләр күрсәтү белән идарә итү функциясен тормышка 

ашырганда (04.01*); 

Татарстан Республикасының Архив эше буенча дәүләт комитеты белән  - архив 

эше белән идарә итү функциясен тормышка ашырганда (01.17*); 

Татарстан Республикасының Социаль-икътисадый мониторинг комитеты белән 

- социаль-икътисадый мониторинг нәтиҗәләре буенча Татарстан Республикасының 

дәүләт мәгълүмат ресурсларын формалаштыру буенча идарә функциясен тормышка 

ашырганда (01.15.01.1*); 

муниципаль торак контроле органнары белән - «Гражданнарның торак 

хокукларын яклауны тәэмин итү турында» 2011 елның 10 октябрендәге 72-ТРЗ 

номерлы Татарстан Республикасы Законы нигезендә; 

Россия Федерациясе Торак Кодексының 165 статьясындагы 11 өлешендә 

билгеләнгән вәкаләтләр бирелгән җирле үзидарә органнары белән - төзелә торган 

килешүләр нигезендә; 

күпфатирлы йортлар белән идарә итү өлкәсендә үзен-үзе җайга салучы 

оешмалар яки юридик затларның бүтән берләшмәләре, оештыру-хокукый формасына 

бәйсез рәвештә яки күпфатирлы йортлар белән идарә итү буенча эшчәнлек алып 

баручы индивидуаль эшмәкәрләр белән - килешүләр нигезендә; 

торак милекчеләре ширкәтләре (ассоциацияләре, берлекләре) , торак, торак-

төзелеш һәм башка махсуслаштырылган кулланучылар кооперативларының 

берләшмәләре белән – килешүләр нигезендә.».  

 

 

 

Татарстан Республикасы  

Премьер-министры                   А.В.Песошин  

